
Планот и програмата за спроведување на специјализацијата се објавени во 

Правилникот за специјализациите и супспецијализациите на здравствените 

работници и здравствените соработници со високо образование од областа на 

стоматологијата и фармацијата (Службен весник на Република Северна 

Македонија бр. 275/21). 

 

1. ТЕОРЕТСКА НАСТАВА 

Програмата за теоретска настава е предвидено да се изведува како 
предавања, семинари, работа во мали групи 

Прва 
година 

210 часа 

Oпшти гледишта на специјализацијата – 1 месец (60 часа) 

-  
- научно-истражувачка работа, 
- донесување на клиничка одлука, 
- комуникациски вештини, 
- јавно здравство, 
- способност на стекнување и пренесување на знаење, 
- етика и прописи, 
- промоција на здравјето 

 
Специјалистичка теоретска настава – 2 месеци (150 часа) 
Методски единици: 

- Биологија на пародонтот и орална физиологија 
- Микробиологија на денталниот плак и екологија на 

оралните микроби 
- Клинички карактеристики и дијагноза на пародонталните 

болести 
- Терапија на пародонталните болести – иницијална 

терапија 
- Функционална анатомија на главата и вратот 
- Радиолошки останати техники на снимање на заби 
- Фармакологија 
- Семинари 

СПЕЦИЈАЛИЗАЦИЈА  
 

ПАРОДОНТОЛОГИЈА 
 

Стручен назив кое се добива по завршување на 
специјализацијата 

Специјалист по 
пародонтологија 

Времетраење на специјализацијата 36 месеци 



 

Цели - Специјализантот е потребно да: 

- ги познава биологијата, функцијата и клетките, 
интеракциите помеѓу клетките, интеракциите клетка-
матрикс, регулација на клеточната функција и улогата на 
цитокините и факторите на растот, да биде запознаен со 
принципите кои се однесуваат на зараснување на раните и 
регенерацијата. Оралната физиологија ќе даде акцент на 
функцијата на плунката и биологијата на цервикуларната 
(сулкусната) течност.  

- има детално знаење за составот на плакот, како и за 
хемиската и микробната структура, да биде запознаен со 
литературата која се однесува на врската на плакот и 
воспалителните пародонтални болести, да има основно 
разбирање на техниките на растење и тестовите за 
идентификација на бактериските видови, да биде 
запознаен со поврзаноста на исхраната и плакот, како и да 
ги знае различните теории на создавање на забен камен. 
Ова се учи во контекст на микробиолошката екологија на 
кожата и мукозните површини.  

- да биде запознаен со истражувањата кои ја покажуваат 
врската помеѓу гингивитот и плакот, да биде во потполност 
запознаен со клиничките карактеристики и дијагнозата на 
хроничните и акутните облици на гингивитите и 
етиолошките фактори кои се однесуваат на овие 
воспалителни процеси, да биде во потполност запознаен 
со клиничките карактеристики на хроничната, адултна 
пародонтална болест, пародонталните болести кај деца и 
млади лица, рапидната прогресивна болест и 
диференцијалната дијагноза на овие проблеми.  

- да биде во потполност запознаен со литературата која се 
однесува на значењето на оралната хигиена, обработка на 
коренската површина – стругање и полирање (рачни и 
ултразвучни инструменти) врз воспалителните болести на 
гингивата и пародонтот. 

- да биде запознаен со различните анатомски 
карактеристики на главата и вратот вклучувајќи го и 
темпоромандибуларниот зглоб и нивните меѓусебни 
функционални аспекти. 

- да биде запознаен со интерпретацијата на нормалните и 
патолошките структури кои може да се видат на рентген 
наодот на усната празнина, да биде свесен за достапните 
техники за детекција на промените на висината на коската 
на рентген сликата.  



- да има знаење за дејството на често употребуваните 
аналгетици, противвоспалителните и антимикробните 
средства, проблемот на интеракција на лековите треба да 
биде расветлен.  
 

Втора 
година 

Специјалистичка теоретска настава – 2 месеци (150 часа) 
Методски единици: 

- Патогенеза на пародонталните болести причинети со плак: 
улогата на oдговорот на домаќинот 

- Епидемиологија на пародонталните болести. 
- Манифестации на системските нарушувања во усната 

празнина 
- Медицински компромитирани пациенти. 
- Антимикробно лекување на пародонталните болести 
- Оклузална траума 
- Терапија на пародонталните болести - пародонтална 

хирургија 
- Терапија на фуркациите 
- Поврзаност на пародонталните болести и терапијата со 

другите дисциплини 
- Бихевиористички познавања 
- Семинари 

Цели - Специјализантот е потребно да: 
- Го разбере хистопатолошкиот развој на пародонталните 

болести и механизмите на патогенезата на инфламацијата, 
да ги разбере имунолошките реакции во патогенезата на 
гингивалната инфламација и лезиите кои ги зафаќаат 
подлабоките ткива.  

- Биде запознаен со главните истражувања кои воделе до 
денешните тераписки модалитети за поединецот и 
заедницата. 

- Биде во потполност запознаен со системските нарушувања 
кои можат да го модифицираат одговорот на 
пародонталните ткива врз пародонталните болести 
причинети со плакот, да биде свесен за оние системски 
болести кои може да се манифестираат на пародонталните 
ткива, со или без веќе постоечки воспалителен одговор 
причинет со плакот.  

- Знае како на најдобар начин да земе анамнеза и врз база 
на тоа да го процени степенот на ризик. 

- Има широко знаење за влијанието на антибиотиците врз 
бактериите кои се поврзани со воспалителните 
пародонтални болести, да ги знае научните сознанија од 
научните трудови, статии кои ги споредуваат ефектите од 
антибиотското лекување и механичкото лекување, да биде 
во потполност запознаен со улогата на антисептиците во 



контролата на бактерискиот плак, но и за корисноста на 
примената на овие средства во лекувањето на гингивитите 
и пародонталната болест.  

- Биде запознаен со литературата која се однесува на 
оклузалната траума. Ова ги вклучува и клиничките и 
хистолошките промени поврзани со трауматската оклузија 
и модифицирачките фактори на овој проблем која доаѓа 
заедно со воспалителната пародонтална болест, да ја знае 
улогата на различните тераписки модалитети кои се 
користат во лекувањето на патолошката оклузија.  

- Биде запознаен со историската основа поврзана со 
развојот на различните хируршки методи во лекувањето на 
пародонтолошките проблеми, да биде во потполност 
запознаен со следните техники, нивните индикции и 
контраиндикации, предностите и недостатоците како и 
ефектите: гингивектомија, апикално поместен резен и 
модифициран видманов резен со или без коскена 
хирургија, мукогингивална хирургија, електрохирургија и 
водена ткивна регенерација. Последната тема го воведува 
проблемот на новиот припој наспроти повторниот припој, а 
специјализантот треба во потполност да ги познава 
истражувањата кои се однесуваат на оваа тема. 

- Има потполно разбирање за лекување на фуркациите и 
начините на дијагностика. Специјализантот треба да биде 
запознаен со истражувањата кои ги проценуваат 
различните тераписки модалитети. 

- Има знаење за поврзаноста на пародонталните болести со 
пулпата и за различните пристапи во терапијата, да ја 
разбере улогата на ортодонцијата, реставративната и 
протетската терапија во завршната фаза на терапија. 

- Да биде во целост   запознаен  со истражувањата кои се 
однесуваат на проценка на терапијата за одржување на 
постигнатите резултати. 

- Да ги согледа научните аспекти во врска со промената на 
начинот на однесување (бихевиористички пристап), во 
контекст на зачувување на оралното и пародонталното 
здравје (вклучувајќи и престанок на пушењето и совети за 
исхраната). 

 
 

Трета 
година 

Специјалистичка теоретска настава – 2 месеци (150 часа) 
Методски единици: 

- Биологија на коската , 
- Поставување на имплантати 
- Површини на имплантатот/остеоинтеграција/врска со 

меките ткива 



- Воспалителни реакции во мекото ткиво околу 
имплантатите 

- Патологија на периимплантатна коска  
- Микробиолошки аспекти кои се однесуваат на 

имплантатите  
- Оклузално оптеретување  
- Терапија на периимплантна болест и периимплантен 

мукозитис  
- Поврзаноста на терапијата со имплантати со останатите 

стоматолошки дисциплини.  
- Одржување 
- Семинари  

 
Цели - Специјализантот е потребно да: 

- Биде запознаен со механизмите на создавање на коската, 
заздравување на алвеолата, коскени трансплантати, 
водена регенерација на коската. Специјализантот би 
требало да ги разбере клеточните реакции во процесот на 
создавање и ремоделирање на коската.  

- Ја знае историската база на развојот на денталните 
имплантати и различните видови материјали на 
имплантати кои во моментот се применуваат. 
Специјализантот треба д ги разбере индикациите и 
контраиндикациите кога се разгледува поставувањето на 
различните имплантати, нивните предности и недостатоци. 
Специјализантот треба да биде во потполност запознаен 
со денешните имплантати, обликот на резенот, положбата 
и насоката на имплантатот, кортикалната стабилизација и 
времето на заздравување, треба да ги знае естетските 
аспекти на поставување на имплантати.  

- Има потполно разбирање на процесот на 
остеоинтеграција, како и на биологијата на трансмукозниот 
припој.  

- Биде запознаен со (клеточните) имунолошките механизми 
вклучени во воспалителниот одговор во меките ткива околу 
имплантатот. 

- Биде запознаен со различните (клеточни) процеси кои 
водат до губиток на коската. 

- Има широко знаење за бактериската флора на оралните 
мукозни мембрани кај лицата со или без заби или 
имплантати како и за биофилмовите формирани околу 
забите и имплантатите. Ова ја вклучува субгингивалната 
бактериска флора.  

- Биде во потполност запознаен со ефектот на директното 
или индиректното оптеретување.  



- Има широко знаење за ефектот на 
механичкото/хируршкото или антимикробното лекување на 
периимплантната болест и периимплантниот мукозитис.  

- Ја знае реставративната и протетската терапија во 
завршната фаза на лекување. 

- Ја знае улогата на ортодонтската терапија.  

 
2. ДЕЛОВИ ОД СТАЖОТ /ТУРНУСИ 
 

Ред. 
бр. 

Предмет / Турнус Траење 
(месеци) 

1. Општи гледишта на специјализацијата 1 месец 

2. Специјалистичка теоретска настава 6 месеци 

3. ОРАЛНА МЕДИЦИНА  3 месеци 

4. ОРАЛНА ХИРУРГИЈА 3 месеци 

5. ЕДНОДОНЦИЈА И РЕСТАВРАТИВНА 
СТОМАТОЛОГИЈА 

1 месец 

6. СТОМАТОЛОШКА ПРОТЕТИКА 1 месец 

7. OРТОДОНЦИЈА 1 месец 

8. ПАРОДОНТОЛОГИЈА /БАЗИЧЕН ТУРНУС  20 месеци 

   

ВКУПНО 36 месеци 

 
 
3. ПРАКТИЧНА ОБУКА КЛАСИФИЦИРАНА ПО ТУРНУСИ , 
СО ДЕФИНИРАН БРОЈ НА ПОСТАПКИ И ИНТЕРВЕНЦИИ  
 

Ред. 
бр. 

Постапки и интервенции Начин на 
изведување 

Асистира Самостој
но 

изведува 

1 ТУРНУС - ОРАЛНА МЕДИЦИНА 
Преглед, дијагноза, диференцијална дијагноза и 
план на терапија 
 

 
10 

 

2 ТУРНУС - ОРАЛНА ХИРУРГИЈА И 
ИМПЛАНТОЛОГИЈА 

10  

3 ТУРНУС - ЕДНОДОНЦИЈА И РЕСТАВРАТИВНА 
СТОМАТОЛОГИЈА 
Дијагноза, диференцијална дијагноза, план на 
терапија и терапија 

 
 
 

5 

 
 
 

3 

4 ТУРНУС - СТОМАТОЛОШКА ПРОТЕТИКА 
Планирање и изработка на мобилни и фиксни 
протетски надомастоци 

 
 

5 

 



5 ТУРНУС - ОРТОДОНЦИЈА 
Дијагноза и план на терапија 

 
5 

 

6 ТУРНУС - ПАРОДОНТОЛОГИЈА 
Преглед, дијагностика, план на терапија и 
терапија на пациенти со пародонтална болест   

  
 

100 

 Пародонтално хируршки постапки  10 15 

 Дентални импланти  3-5 

 
4. КОНТИНУИРАН НАДЗОР И ПРОВЕРКА НА ЗНАЕЊЕ И ВЕШТИНИ 
 
             Менторот извршува континуиран непосреден и посреден надзор врз 
стекнувањето на знаења и вештини .  
За да се постигне соодветен квалитет на специјализацијата, стекнатото знаење и 
способностите на специјализантот се проверуваат со постојан надзор и повремени 
проверки на знаењето преку полагање на колоквиуми, семинари, конференции, 
приказ на сработените случаи во дијагностичка постапка и во разни фази на 
лекување, развој на дискусија во рамките на група по завршувањето на 
квалификациите на одредена наставна единица.  
Менторот може да спроведува и дополнителни проверки на знаењата по сопствено 
видување.  
            Специјализантот еднаш годишно јавно го прикажува стекнатото знаење на 
начин кој го одредува менторот. 
           Специјализантот објавува најмалку еден научен/стручен труд во 
меѓународно списание со меѓународен уредувачки одбор со тема од областа на 
специјализацијата. 
 
Предвидени колоквиуми 
           По завршување на  теоретскиот дел  од  секоја година специјализантот 
полага колоквиум, односно  вкупно четири колоквиуми за теоретскиот дел од 
стажот. 
           По завршување на секој небазичен турнус  специјализантот полага 
колоквиум. 
           Во текот на базичниот турнус специјализантот  ги полага следните  
колоквиуми: 
- Основи на пародонтологијата  
- Клиничка пародонтологија 
- Пародонтална хирургија 
 
5. ВЕШТИНИТЕ И ЗНАЕЊЕТО СО КОИ ТРЕБА ДА СЕ СТЕКНЕ 
СПЕЦИЈАЛИЗАНТОТ ПО ЗАВРШУВАЊЕ НА СЕКОЈ ДЕЛ ОД СТАЖОТ/ТУРНУС 
 
           По завршување на секој турнус, специјализантот се стекнува со следните 
знаења и вештини: 
 
ОРАЛНА МЕДИЦИНА - 3 месеци 



           Во теоретскиот дел специјализантот се запознава со: анатомските и 
хистолошки карактеристики на оралната слузница, патолошките карактеристики на 
оралната слузница и нивната симптоматологија, фактори на одбраната во усната 
празнина, оралните болести како одраз на општите болести, системските 
автоимуни нарушувања и оралните манифестации. Во практичната работа 
кандидатот ги дијагностицира оралните болести и ја спроведува терапијата на 
оралните фокуси, мукокутаните автоимуни нарушувања на оралната слузница, 
имунодефициенцијата со орални манифестации, оралните алергиски реакции, 
преканцерозните орални лезии и состојби, повреди на оралната слузница, 
болестите на плунковните жлезди, бактериските инфекции на оралната слузница, 
вирусните и габични инфекции на оралната слузница.  
Колоквиум. 
 
ОРАЛНА ХИРУРГИЈА – 3 месеци 
              Специјализантот се запознава со базичните начела на хирургијата го 
стекнува потребното знаење од анестезиологија, орално-хируршките зафати кај 
одонтогени инфекции, хируршка обработка на трауматизирани заби, хемостаза, 
хируршка обработка на рани, компликации при примена на анестетици, 
специфичности на општа анестезија, трауматски шок, реанимација, за да може 
самостојно да изведува пародонтолошки-хируршки зафати. Препознавање на 
гнојни и специфични воспалителни процеси во областа на лицето, вилиците и 
устата, хируршките можности на лекување, како и инцизија на субмукозен апсцес. 
Индикации за одделни оперативни зафати и запознавање со оперативните методи. 
Базичните принципи на оралната имплантологија со индикациите од 
оралнохируршки аспект. 
Колоквиум. 
 
 
ЕДНОДОНЦИЈА И РЕСТАВРАТИВНА СТОМАТОЛОГИЈА - 1 месец 
               Во практичната работа специјализантот се запознава со проблематиката 
на терапија на ендодонтот со посебен осврт на пулпопародонталните проблеми на 
пулпниот простор, патолошките минерализации на пулпата и периапексниот 
простор. Специјализантот самостојно го врши лекувањето и третирањето на 
ендодонтот кај комбинирани инфекции на пулпата и пародонтот. Се запознава со 
основните и техниките на ендодонтската хирургија.  
Колоквиум. 
 
СТОМАТОЛОШКА ПРОТЕТИКА- 1 месец 
              Специјализантот се запознава со техничкиот и биофизикалниот аспект на 
фиксно-протетичките и мобилните надоместоци, со селекцијата на забите на 
редуцираниот пародонт, гнатолошко-пародонтолошкиот аспект на оклузијата. 
Специјализантот ја планира протетската рехабилитација на пародонтот на 
инсуфициентното забало. Се запознава и ја планира рехабилитацијата. 
Колоквиум. 
 
ОРТОДОНЦИЈА - 1 месец 



               Специјализантот се запознава со дијагностиката на ортодонтските 
аномалии со посебен осврт на терапискиот пристап и можностите на терапија кај 
редуцираните потпорни структури на забите.  
Колоквиум.  
 
ПАРОДОНТОЛОГИЈА - 20 месеци 
              Специјализантот треба да биде во состојба да ги препознае различните 
облици на пародонталните болести за да може за секој пациент да постави 
дијагноза и изработи план на терапија.  
- Да биде во состојба темелно да ги истражи пародонтолошките проблеми и 
дентално да ги документира,  
-  биде способен да постави дијагноза и да сугерира план на терапија, со 
различни алтернативи. 

- Специјализантот треба да биде во состојба да ја изврши иницијалната 
терапија - инструкциите за орална хигиена, обработка на коренската површина за 
да воспалителниот процес го стави под што е можно подобра контрола. Кога е 
можно специјализантот ќе се поттикнува да ги изврши сите потребни реставративни 
и ендодонтски лекувања.  
- има увид во проблемите кои произлегуваат од оклузалната траума 
вклучувајќи ги и ортодонтските аспекти и пореметувања на 
темпоромандибуларниот зглоб. 
- биде вешт во следните техники и да биде во состојба да ги изведе постапките 
кога е индицирано, вклучувајќи ја и подоцнежната грижа и тоа: 
гингивектомија/локална ексцизија; модифицирана операција по Видман; апикално 
поместен резен; ресекција/хемисекција на корен; мукогингивална хирургија; 
регенеративна пародонтална хирургија. 
- биде во состојба да ги процени резултатите од својата терапија и да ги 
изведе натамошните постапки потребни за одржување на резултатите. 
- биде во состојба да ја изврши хируршката имплантолошка терапија, 
вклучувајќи и хируршко поставување на имплантанти во сите подрачја на 
дентицијата кај потполно и делумно беззабни пациенти, коскените регенеративни 
постапки вклучувајќи ги трансплантатите, техниките на мембрани, подигање на 
дното на синусот и хируршки зафати на меките ткива околу имплантите. 
Специјализантите треба да бидат во состојба да го изведат потребното одржување 
на имплантатите. 
 
КЛИНИЧКО УЧЕЊЕ   
       Овој дел од програмата е осмислен да му овозможи на специјализантот да ги 
постигне потребните клинички вештини за превенција и терапија на 
пародонталните болести на највисоко можно ниво, како и да обезбеди 
имплантолошка терапија кога е таа потребна. Клиничките вештини се усвојуваат за 
времето на 3 годишната едукативна програма.  
 
Цели 



- Специјализантот треба да биде во состојба да ги препознае различните 
облици на пародонталните болести за да може за секој пациент да постави 
дијагноза и изработи план на терапија.  
- Секој специјализант треба потполно да ја документира секоја фаза на 
терапија (слики, модели, мерења) за да може да ги презентира случаите на 
проценка.  
- На специјализантот треба да му се овозможи посета на клиника, 
специјалистичките центри во кои пациентите ги лекуваат специјалисти. 
- Понатаму, за време на третата година специјализантите треба да ги посетат 
пародонтолошките клиники за да добијат увид во соодветниот прием и терапијата 
на пациентите.  
- За да добијат увид во проблемите на планирање на лекувањето на 
компликувани случи (комбиниран проблем на пародонтална болест и севкупна 
реставративна и протетска рехабилитација) специјализантите се упатуваат на 
запознавање со резултатите на лекување на таквите случаи.  
- По завршување на специјализацијата се очекува дека секој специјализант е 
во можност да изврши широк распон на тераписки модалитети. Документацијата од 
различните фази на лекување ќе придонесе во создавањето на прикази на случаи.  
 
 
 
6. ЗНАЕЊА И ВЕШТИНИ ПО СПРОВЕДУВАЊЕ НА СПЕЦИЈАЛИЗАЦИЈАТА 

 
              Со успешно завршување на планот и програмата кандидатот се стекнува 
со следните знаења и вештини: 
- Компетентност во разбирање на научните основи кои се важни за општата 
стоматологија, а особено за пародонтологијата. 
- Вештина (способноста) умешноста во разбирањето на сите подрачја на 
клиничката пародонтологија. 
- Компетентност во разбирање на сите аспекти на клиничката и јавно 
здравствена стоматологија, вклучувајќи ги клиничката епидемиологија и 
стоматологија базирана на докази. 
- Компетентност во разбирање на оние аспекти на клиничката медицина и 
хирургија релевантни за клиничката стоматологија. Тој/таа би требало да бидат 
компетентни во разбирањето на сите можни интеракции помеѓу оралните и 
системските болести, ако и во лекувањето на пародонтолошките проблеми кај 
медицински компромитираните пациенти. 
- Компетентност во разбирање на оклузалните и протетските аспекти на 
орална рехабилитација. 
- Компетентност во разбирање на важните етички и социјални прашања кои 
влијаат на стоматолошката пракса, вклучувајќи ги и можните легални и 
професионални импликации на специјалистот пародонтолог. 
- Способност (вештина) во изведба на презентација, дијагноза и терапија на 
заболувањата и нарушувањата на пародонтот. 



- Способност (вештина) во изведба на соодветна дијагноза, одбирање на 
случаи, планирање на лекувањето и хируршките постапки за успешно вградување 
и одржување на оралните имплантати. 
- Способност (вештина) во изведба на соодветна дијагноза и терапија на пери-
имплантатните болести и компликации поврзани со имплантите. 
- Компетентност во проценка на научната литература, во поставување на 
издржани (квалитетни) истражувачки прашања и хипотези, во експерименталните 
дизајни (постапки), како и во спроведувањето и прикажувањето на резултатите од 
истражувачкиот проект. 
- Се очекува секој специјализант да биде во состојба да изведе широк 
дијапазон на тераписки модалитети. 
 
             По завршување на теоретскиот и практичниот дел од специјализацијата 
кандидатот е компетентен самосостојно да поставува дијагноза, план на терапија, 
спроведува профилактички мерки, спроведува план на терапија, ги следи 
постигнатите резултати, ги слиде современите сознанија од својата област, врши 
воспитно-педагошки активности за промоција на оралното здравје кај пациентите, 
дава стоматолошки услуги на лицата со посебни потреби, врши едукација и 
учествува во планирање на здравствената заштита од својата област.  
 
 
 
7. КАТАЛОГ НА ЗНАЕЊА И ВЕШТИНИ: 
 
- Дијагноза и план на терапија на било кој пациент кој имаа пародонтална 
болест и/или потреба за надоместување на заб и/или реконструкција на 
пародонталните ткива. 
- Нехируршката каузална терапија, вклучува и: субгингивален дебридман, 
употреба на системски или локални антимикробни средства, заедно со проценка и 
контрола на важните фактори на ризик, како што се престанок на пушење, 
соодветна мотивација за орална хигиена итн. 
- Хируршка пародонтална терапија, вклучувајќи: пристапни резени, апикално 
поместени резени, регенеративни и ресективни зафати, постапки на пародонтална 
пластична хирургија и претпротетска хирургија. 

- Хируршка имплатолошка терапија, вклучувајќи: хируршко поставување на дентални 
имплантати во сите подрачја на дентицијата кај потполно и делумно беззабни 
пациенти, коскени регенеративни постапки вклучуваат и коскени трансплантати, 
примена на мембрани, подигање на дното на синусот, како и хируршки постапки на 
меките ткива околу имплантите. 
 


